
EKSPORT IMKONIYATLARI VA LOGISTIKA 
SAMARADORLIGINI SOLISHTIRISH

Safarova Muxabbat Radjabovna
O‘zbekiston Respublikasi Qishloq 
xo‘jaligi vazirligi xuzuridagi
Agrosanoatni rivojlantirish
agentligi yetakchi mutaxassisi
farrux4422495@mail.ru

Annotatsiya. Ushbu maqolada O‘zbekiston Respublikasi agrosanoat majmuasida meva-sabzavotlar, shuningdek, urug‘ 
va ko‘chatlar eksporti imkoniyatlari hamda logistika samaradorligi qiyosiy tahlil qilingan. Tadqiqot davomida transport 
xarajatlarining narx shakllanishiga ta’siri baholanib, bozorlarni diversifikatsiya qilish masalalari yoritilgan. Shuningdek, 
sohaga, xususan, yuqori daromadli agrogenetik resurslar tarmog‘iga xorijiy investitsiyalarni jalb etishda yuzaga keladigan 
moliyaviy risklar va ularni boshqarish mexanizmlari ilmiy-amaliy jihatdan o‘rganilgan.

Kalit soʻzlar: agro-eksport, logistika samaradorligi, narx dispersiyasi, agrogenetik resurslar, bozor diversifikatsiyasi, xorijiy 
investitsiyalar, moliyaviy risklarni boshqarish.

Abstract. This article presents a comparative analysis of export opportunities and logistics efficiency for fruits, vegetables, 
seeds, and seedlings within the agro-industrial complex of the Republic of Uzbekistan. The study assesses the impact 
of transportation costs on pricing and highlights the importance of market diversification. In addition, the financial risks 
associated with attracting foreign investment to the sector, particularly in high-yield agrogenetic resources, and the 
mechanisms for managing these risks are examined from a scientific and practical perspective.

Key words: agro-export, logistics efficiency, price dispersion, agrogenetic resources, market diversification, foreign 
investment, financial risk management.

Аннотация. В данной статье проводится сравнительный анализ экспортных возможностей и эффективности 
логистики плодоовощной продукции, а также семян и саженцев в агропромышленном комплексе Республики 
Узбекистан. В ходе исследования оценено влияние транспортных расходов на формирование цен и освещены 
вопросы диверсификации рынков. Кроме того, с научно-практической точки зрения изучены финансовые риски 
при привлечении иностранных инвестиций в отрасль, в частности в сферу высокодоходных агрогенетических 
ресурсов, а также механизмы их управления.

Ключевые слова: агроэкспорт, эффективность логистики, дисперсия цен, агрогенетические ресурсы, 
диверсификация рынка, иностранные инвестиции, управление финансовыми рисками.

K I R I S H
Global iqtisodiy tizimda oziq-ovqat xavfsizligini ta’minlash va xalqaro savdo munosabatlarini rivojlantirish 

makroiqtisodiy barqarorlikning asosiy drayverlaridan biri hisoblanadi. Zamonaviy xalqaro savdo nazariyalariga 
ko‘ra, mamlakatning eksport salohiyati nafaqat uning ishlab chiqarish va resurs bazasi bilan, balki global 
qiymat zanjirlariga (Global Value Chains) qay darajada integratsiyalashgani hamda logistika infratuzilmasining 
samaradorligi bilan ham belgilanadi.

O‘zbekiston Respublikasi sharoitida qishloq xo‘jaligi va oziq-ovqat sanoati mahsulotlari eksportini 
diversifikatsiya qilish, mahsulotlarning qo‘shimcha qiymatini oshirish va xalqaro bozorlardagi raqobatbardoshlikni 
ta’minlash strategik ahamiyat kasb etmoqda. 2025-yilgi statistik ko‘rsatkichlar tahlili shuni ko‘rsatadiki, milliy 
mahsulotlarning tashqi bozorlardagi ulushi ortib bormoqda. Shu bilan birga, transport yo‘laklarining notekis 
taqsimlanishi, uzoq masofali bozorlarga chiqishdagi logistika cheklovlari va geoiqtisodiy omillar logistika 
samaradorligiga sezilarli ta’sir ko‘rsatmoqda.

M A V Z U G A  O I D  A D A B I Y O T L A R  S H A R H I
Agro-eksport va logistika samaradorligi masalalari so‘nggi yillarda xalqaro va mahalliy ilmiy adabiyotlarda 

keng yoritilmoqda. Zamonaviy tadqiqotlarda eksport salohiyatini oshirishda mahsulot sifati, transport 
infratuzilmasi, sovuqlik zanjiri (cold chain), fitosanitar talablar hamda bozorlarni diversifikatsiya qilish muhim 
omillar sifatida ko‘rsatib o‘tiladi. Xususan, xalqaro savdo nazariyalariga ko‘ra, logistika xarajatlarining yuqoriligi 
eksport mahsulotlarining yakuniy narxiga bevosita ta’sir ko‘rsatib, uzoq bozorlarda raqobatbardoshlikni 
pasaytiradi. Shu sababli eksport qiluvchi davlatlar uchun transport yo‘laklari, saqlash infratuzilmasi va bojxona 
jarayonlarini optimallashtirish ustuvor vazifalardan biri hisoblanadi.

2025-yil yakunlariga ko‘ra, O‘zbekistonning meva-sabzavot va oziq-ovqat sanoati eksporti 3,2 milliard AQSh 
dollariga yetgan bo‘lib, eksport geografiyasi 83 ta davlatni qamrab oldi. Shundan meva-sabzavot mahsulotlari 
eksporti 2,1 milliard AQSh dollarini tashkil etib, 2,2 million tonna mahsulot tashqi bozorlarga yetkazib berilgan. 

Tadqiqotlar shuni ko‘rsatadiki, O‘zbekistonning eksport geografiyasi kengayib borayotgan bo‘lsa-da, asosiy 
bozorlar tarkibida yuqori konsentratsiya saqlanib qolmoqda. Meva-sabzavot eksportining katta qismi Russia, 
Pakistan, Kazakhstan va China hissasiga to‘g‘ri keladi. 2024-yilning dastlabki oylarida eksportning 26,3 foizi 
Rossiya, 24,2 foizi Pokiston, 13 foizi Qozog‘iston va 9,3 foizi Xitoy bozorlariga yo‘naltirilgan. Bu holat eksport 
bozorlarini diversifikatsiya qilish zarurligini ko‘rsatadi.

Mahalliy va xalqaro manbalarda O‘zbekistonning gilos, o‘rik va shaftoli eksporti bo‘yicha jahon bozoridagi 
mavqei alohida qayd etiladi. O‘zbekiston gilos eksporti bo‘yicha jahonda 8-o‘rinda turadi hamda o‘rik eksporti 
bo‘yicha dunyoning yetakchi davlatlaridan biri hisoblanadi. Shuningdek, mamlakat shaftoli eksporti bo‘yicha 
ham yetakchi o‘rinlarni egallaydi. 2025-yilda O‘zbekiston 25,2 ming tonna gilos eksport qilib, uning qiymati 51 
million AQSh dollarini tashkil etgan. 

Ilmiy adabiyotlarda eksport samaradorligini oshirish uchun sovuqlik zanjiri infratuzilmasini rivojlantirish 
muhim omil sifatida baholanadi. Tadqiqotlarga ko‘ra, O‘zbekistonda meva-sabzavot mahsulotlarini eksport qilish 
uchun mavjud sovutish omborlari va logistika markazlari hajmi yetarli emas. 2024-yilda eksport qilingan 2,04 
million tonna mahsulot uchun 1,53 million tonna sovutish sig‘imi talab etilgan bo‘lsa, mavjud quvvatlarda 385,9 
ming tonna kamomad kuzatilgan. Bu esa eksport hajmining ortishi bilan sovuqlik zanjiri tizimini kengaytirish 
zarurligini anglatadi.

Transport xarajatlarining raqobatbardoshlikka ta’siri uzoq muddat saqlanadigan dukkakli mahsulotlar va 
quruq mevalar (mosh, mayiz, yong‘oq) eksportida logistik jarayonlar hamda bozor diversifikatsiyasi nisbatan 
samaraliroq natija bermoqda. Xitoy dunyodagi eng yirik mosh importyorlaridan biri bo‘lib, O‘zbekiston ushbu 
bozorga 137,7 ming tonna eksport qilgan holda sifat va narx mutanosibligini ta’minlab, yetakchi eksportyorlar 
qatoridan o‘rin egalladi. Moshning o‘rtacha eksport narxi 641 AQSh dollari/tonna atrofida shakllangan bo‘lsa, 
Latviya va Germaniya kabi Yevropa bozorlariga yetkazib berilgan mahsulotlarning qiymati 850–930 AQSh 
dollari/tonnagacha oshgan [7].

Shu bilan birga, respublikaning okean portlariga to‘g‘ridan-to‘g‘ri chiqish imkoniyati mavjud emasligi 
sababli tranzit xarajatlari eksport rentabelligiga sezilarli ta’sir ko‘rsatmoqda. Hisob-kitoblarga ko‘ra, Hindiston 
va Indoneziya kabi istiqbolli bozorlarga mahsulot yetkazib berishda Bandar Abbos (Eron) portigacha temir 
yo‘l orqali tashish har tonna uchun qo‘shimcha o‘rtacha 100 AQSh dollarini, portdan yakuniy manzilgacha 
dengiz transportida tashish esa yana 30–50 AQSh dollarini talab qiladi. Bu esa ayrim mahsulotlar bo‘yicha narx 
ustunligini pasaytirishi mumkin.

Qishloq xo‘jaligi eksportida eng yuqori qo‘shimcha qiymatga ega bo‘lgan va murakkab logistika zanjirlariga 
nisbatan kamroq bog‘liq bo‘lgan innovatsion yo‘nalishlardan biri agrogenetik resurslar, ya’ni urug‘ va ko‘chatlar 
eksportidir. Ushbu yo‘nalish global qishloq xo‘jaligida barqarorlikni ta’minlash, hosildorlikni oshirish va oziq-
ovqat xavfsizligini mustahkamlashning muhim omillaridan biri sifatida baholanadi.

T A D Q I Q O T  M E T O D O L O G I YA S I
Mazkur tadqiqotda O‘zbekiston Respublikasining agro-eksport salohiyati, logistika samaradorligi hamda 

urug‘ va ko‘chatlar eksportining iqtisodiy ahamiyatini baholash uchun kompleks yondashuvdan foydalanildi. 
Tadqiqot jarayonida qiyosiy tahlil, statistik guruhlash, iqtisodiy-matematik tahlil, induksiya va deduksiya usullari 
qo‘llanildi.

T A H L I L  V A  N A T I J A L A R
Statistik tahlillarga ko‘ra, 2025-yilda 13 ta davlatga 4 million AQSh dollarlik ko‘chatlar (asosan dekorativ 

o‘simliklar, daraxt qalamchalari va gullar), shuningdek, 36 ta davlatga 37,5 million AQSh dollarlik urug‘lar 
(tariq, kungaboqar, piyoz, qovun, zig‘ir va zira urug‘lari) eksport qilindi. Ayniqsa, urug‘lar eksportida Pokiston 
(21,9 million dollar), Xitoy (4,7 million dollar) va Afg‘oniston (3,3 million dollar) kabi yirik va istiqbolli bozorlarga 

kirib borilishi milliy agrosektorning yuqori daromadli segmentlarga moslashish salohiyati ortib borayotganini 
ko‘rsatadi. Shuningdek, 2026-yilning yanvar oyidayoq Yevropa bozoriga, xususan, Polsha (95 ming dollar) 
va Avstriyaga (53 ming dollar) ko‘chat va urug‘lar yetkazib berilgani ushbu mahsulotlarning xalqaro sifat va 
fitosanitariya standartlariga tobora ko‘proq moslashayotganini tasdiqlaydi.

Hajm va jismoniy vazn jihatidan yengil, biroq intellektual va moddiy qiymat jihatidan yuqori bo‘lgan ushbu 
mahsulotlar uzoq masofali transport xarajatlarini qoplash imkoniyatiga ega. Agar ho‘l mevalar logistikasida 
tranzit vaqtining cho‘zilishi va “sovuqlik zanjiri”ning uzilishi sezilarli moliyaviy yo‘qotishlarga sabab bo‘lsa, urug‘ 
va ko‘chatlarni mintaqalararo, hatto aviatransport orqali eksport qilish iqtisodiy jihatdan samarali hisoblanadi. 
Bu esa global miqyosda raqobatbardosh narxlarni, ya’ni urug‘lar uchun o‘rtacha 2,5–3 AQSh dollari/kg va 
ko‘chatlar uchun o‘rtacha 4,5–5 AQSh dollari/dona segmentida taklif etish imkonini beradi.

Biroq, ushbu innovatsion tarmoqni kengaytirish, yangi navlarni yaratish va “in-vitro” usulidagi zamonaviy 
laboratoriyalarni hududlarda ko‘paytirish yuqori texnologik uskunalar hamda katta kapital qo‘yilmalarni talab 
etadi. Bunday istiqbolli va yuqori daromadli loyihalarga xorijiy investitsiyalarni jalb etishda yuzaga kelishi 
mumkin bo‘lgan moliyaviy risklarni, jumladan, valyuta kurslarining o‘zgaruvchanligi, investitsiyalarning uzoq 
muddatli qoplanish davri va xalqaro logistika tariflarining tebranishlarini to‘g‘ri baholash muhim ahamiyatga ega.

Tarmoqqa yo‘naltirilgan xorijiy sarmoyalarning samaradorligini ta’minlash va investorlar ishonchini 
mustahkamlash maqsadida xatarlarni boshqarish mexanizmlarini keng joriy etish zarur. Bunga davlat-xususiy 
sheriklik asosida moliyaviy kafolatlar berish, eksport shartnomalarini xalqaro sug‘urta tizimlari orqali himoyalash 
hamda investitsion portfellarni xedjirlash (hedging) amaliyotlarini qo‘llash kiradi. Ana shunday yondashuvlar 
orqali O‘zbekistonning urug‘chilik va ko‘chat yetishtirish tarmog‘i nafaqat ichki ehtiyojlarni to‘liq qondirish, balki 
xalqaro bozorlarda mintaqaviy eksport markaziga aylanish imkoniyatiga ega bo‘ladi.

O‘zbekiston agro-eksport tizimi samaradorligini baholashda faqat mavjud imkoniyatlarni emas, balki tranzit 
va savdo jarayonlaridagi ehtimoliy risklarni ham to‘g‘ri aniqlash muhimdir. Ayniqsa, xalqaro bozorlarga chiqishda 
moliyaviy barqarorlikni ta’minlash va logistik jarayonlarni optimallashtirish maqsadida quyidagi ixcham tasnifiy 
jadval ishlab chiqildi (1-jadval).

1-jadval. Yuzaga keladigan xavf-xatarlar turlari va ularni barqarorlashtirish choralari1

Xatar (Risk) toifasi Asosiy omillar va yuzaga kelish sabablari Xatarlarni boshqarish va yumshatish 
mexanizmlari

Moliyaviy va logistik 
xatarlar

Uzoq tranzit yo’laklari ($100-150/tn 
qo’shimcha xarajat), global transport 
tariflarining o’zgaruvchanligi.

Qayta ishlash va logistika infratuzilmasiga 
maqsadli xorijiy investitsiyalarni jalb etish, 
eksportni sug’urtalash.

Bozor 
konsentratsiyasi 
xatarlari

Eksport hajmining 80% dan ortig’i bitta 
mintaqa (asosan Rossiya) bozoriga qaram 
ekanligi.

Yevropa Ittifoqi (GSP+), Xitoy va Arab davlatlari 
bozorlariga diversifikatsiya qilish, marketing 
strategiyasini yangilash.

Operatsion va texnik 
xatarlar

Tez buziluvchan mevalar uchun uzluksiz 
«sovuqlik zanjiri» (cold chain) tizimining 
yetishmasligi.

Davlat-xususiy sheriklik asosida hududlarda 
agrologistika markazlari va zamonaviy 
muzlatgichli omborlar barpo etish.

X U L O S A  V A  T A K L I F L A R
Tadqiqot va tahlil natijalari shuni ko‘rsatadiki, O‘zbekiston Respublikasi oziq-ovqat va meva-sabzavot 

mahsulotlari eksportida katta salohiyatga hamda global bozorda o‘zining qiyosiy ustunligiga ega. 2025-yilda 
amalga oshirilgan 3,2 milliard AQSh dollarlik eksport hajmi hamda eksport geografiyasining 97 ta davlatgacha 
kengaygani tarmoqdagi institutsional islohotlar va “Agroko‘makchi” kabi raqamli platformalarning amaliy 
samarasi sifatida baholanadi.

Biroq, jahon bozorida yuqori qo‘shimcha qiymat yaratish hamda global narxlardagi ijobiy tafovutlardan to‘liq 
foydalanish uchun mavjud logistika tizimini yanada takomillashtirish talab etiladi. Xususan, 2026-yil va undan 
keyingi davrlarda kutilayotgan iqlim o‘zgarishlari, energiya resurslari narxlarining oshishi hamda geoiqtisodiy 
omillar ta’sirini yumshatish maqsadida eksport tarkibini qayta ishlangan mahsulotlar va yuqori daromadli 
agrogenetik resurslar (ko‘chat va urug‘lar) hisobiga kengaytirish zarur.

Shuningdek, xalqaro standartlarni, jumladan Global G.A.P. va Organic tizimlarini keng joriy etish, sovuqlik 
zanjiri va multimodal logistika infratuzilmasini modernizatsiya qilish, ushbu loyihalarga xorijiy kapitalni faol jalb 
etish orqali yuzaga kelishi mumkin bo‘lgan moliyaviy risklarni samarali boshqarish mumkin.

Mazkur strategik chora-tadbirlarning amalga oshirilishi mamlakat agrosanoat majmuasining xalqaro 
savdodagi raqobatbardoshligini uzoq muddatli istiqbolda mustahkamlash, eksport geografiyasini yanada 
kengaytirish hamda O‘zbekistonning mintaqadagi agro-eksport markazlaridan biriga aylanishiga xizmat qiladi.

1	  Muallif ishlanmasi 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 323

2026-yil, aprel. № 4-son.

FOYDALANILGAN ADABIYOTLAR RO‘YXATI
1.	 O‘zbekiston Respublikasi Prezidenti huzuridagi Statistika agentligi. “O‘zbekiston Respublikasining tashqi savdo 

aylanmasi (2025-yil yakunlari bo‘yicha statistik byulleten)”. – Toshkent, 2026-yil.
2.	 O‘zbekiston Respublikasi Qishloq xo‘jaligi vazirligi. “2025-yildagi agrosanoat ko‘rsatkichlari va raqamlashtirish natijalari 

bo‘yicha rasmiy hisobotlar”. – Toshkent, 2026-yil.
3.	 O‘zbekiston Respublikasi O‘simliklar karantini va himoyasi agentligi. “Eksport geografiyasi va fitosanitar ruxsatnomalar 

bo‘yicha yillik hisobot”. – Toshkent, 2026-yil.
4.	 International Trade Centre. “Trade Map: Trade Statistics for International Business Development”. – 2024–2025-yillardagi 

O‘zbekiston eksport ko‘rsatkichlari bo‘yicha ma’lumotlar bazasi.
5.	 Food and Agriculture Organization. “Global Agricultural Production and Export Rankings”. – 2024–2025-yillar 

ma’lumotlar bazasi.
6.	 UN Comtrade. “International Trade Statistics Database”. – 2024–2025-yillar ma’lumotlari.
7.	 Boston Consulting Group. “Global Food Market Outlook and Trade Trends”. – 2025-yilgi analitik hisobot.
8.	 Alibaba. “Global Agricultural Products Market Trends”. – 2025-yilgi bozor sharhlari va narxlar tahlili.
9.	 IndiaMART. “Food and Agricultural Products Trade Analytics”. – 2025-yilgi hisobotlar.
10.	 World Bank. “Connecting to Compete 2025: Trade Logistics in the Global Economy”. – Washington, 2025-yil.



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2026. № 4

Ingliz tili muharriri: Feruz Hakimov
Musahhih: Zokir ALIBEKOV 
Sahifalovchi va dizayner: Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


